
ҚАЗАҚСТАН РЕСПУБЛИКАСЫНЫҢ ЗАҢЫ




Қазақстан Республикасының кейбір заңнамалық актілеріне әскери қызметшілердің құқықтық жағдайын жетілдіру, қорғаныс және әскери қызмет мәселелері бойынша өзгерістер мен толықтырулар енгізу туралы

1-бап. Қазақстан Республикасының мына заңнамалық актілеріне өзгерістер мен толықтырулар енгізілсін:
1. «Соғыс жағдайы туралы» 2003 жылғы 5 наурыздағы Қазақстан Республикасының Заңына:
1) кіріспе алып тасталсын;
2) мынадай мазмұндағы 1-1-баппен толықтырылсын:
«1-1-бап. Осы Заңның мақсаты, міндеттері мен қағидаттары
1. Қазақстан Республикасына қарсы агрессияның не оның қауіпсіздігіне тікелей сыртқы қатердің алдын алуға немесе оларға тойтарыс беруге бағытталған қоғамдық қатынастарды реттеу осы Заңның мақсаты болып табылады.
2. Мыналар осы Заңның міндеттері болып табылады:
1) соғыс жағдайы режимін және мемлекеттік органдардың, әскери басқару органдары мен меншік нысандарына қарамастан ұйымдардың жұмыс істеуін қамтамасыз ету;
2) Қазақстан Республикасының егемендігін, аумақтық тұтастығын және Мемлекеттік шекарасына қол сұғылмауын қарулы қорғауды қамтамасыз ету үшін жағдайлар жасау;
3) халықаралық құқық пен халықаралық міндеттемелердің жалпыға бірдей танылған қағидаттары мен нормаларын орындау.
3. Мыналар осы Заңның қағидаттары болып табылады:
1) заңдылық;
2) Қазақстан Республикасына қарсы агрессияның не оның қауіпсіздігіне тікелей сыртқы қатердің алдын алу немесе оларға тойтарыс беру үшін жағдайлар жасауға бағытталған саяси, экономикалық, әкімшілік, әскери және өзге де шаралардың жүйелілігі мен кешенді пайдаланылуы;
3) мемлекеттің жеке және заңды тұлғалардың құқықтарын, бостандықтары мен заңды мүдделерін, қоғам мен мемлекеттің мүдделерін қорғауды қамтамасыз етуі.»;
3) 2-бап алып тасталсын.

2. «Қазақстан Республикасының қорғанысы және Қарулы Күштері туралы» 2005 жылғы 7 қаңтардағы Қазақстан Республикасының Заңына:
1) 1-бап мынадай мазмұндағы 49) тармақшамен толықтырылсын:
«49) шетелдегі әскери өкілдің аппараты – халықаралық ұйымдарында  және шет мемлекеттің әскери ынтымақтастық органында Қазақстан Республикасы Қарулы Күштерінің мүдделерін білдіретін әскери қызметшілер болып табылатын әскери өкіл, оның орынбасарлары мен көмекшілері;»;
2) мынадай мазмұндағы 2-1-баппен толықтырылсын:
«2-1-бап. Осы Заңның мақсаты мен міндеттері
1. Қазақстан Республикасының қорғаныс және Қарулы Күштері саласындағы қоғамдық қатынастарды реттеу осы Заңның мақсаты болып табылады.
2. Осы Заңның міндеттері мыналар болып табылады:
1) Қазақстан Республикасы әскери саясатының негізгі бағыттарын іске асыру; 
2) Қазақстан Республикасының әскери қауіпсіздігін, егемендігін қарулы қорғауды, аумақтық тұтастығын және Мемлекеттік шекарасына қол сұғылмауын қамтамасыз ету;
3) халықаралық әскери ынтымақтастық үшін жағдайлар жасау.»;
3) 3-баптың тақырыбы мен бірінші абзацы мынадай редакцияда жазылсын:
«3-бап. Осы Заңның қағидаттары
Осы Заңның қағидаттары:»;
4) 7-баптың бірінші бөлігінің 24-3) тармақшасы алып тасталсын;
5) 22-баптың 2-тармағында:
25-тармақша «аппараты» деген сөзден кейін «және шетелдегі әскери өкілдер аппараты» деген сөздермен толықтырылсын;
26-29) және 26-30) тармақшалары алып тасталсын;
6) 23-2-бап мынадай редакцияда жазылсын:
«23-2-бап. Әскери атташелер мен шетелдегі әскери өкілдер аппараттары
1.	Шетелдегі әскери атташелер мен әскери өкілдер аппараттары Қарулы Күштердің қарамағында және штат санында болады.
2.	Шетелдегі әскери атташелер және (немесе) әскери өкілдер аппараттарында әскери қызмет өткеретін әскери қызметшілер Қазақстан Республикасының дипломатиялық қызмет туралы заңнамасында көзделген  дипломатиялық артықшылықтар мен иммунитет, еңбекақы төлеу және еңбек жағдайлары, әлеуметтік және медициналық қамтамасыз ету мәселелерінде дипломатиялық қызмет қызметкерлерінің тиісті лауазымдарына теңестіріледі.
3.	Әскери атташелер және (немесе) шетелдегі әскери өкілдер аппараттарының қызметін қаржыландыру Қазақстан Республикасының дипломатиялық қызмет туралы заңнамасында белгіленген көлемде және тәртіппен, теңестірілген лауазымдар бойынша қорғаныс мұқтаждықтары үшін бөлінген бюджет қаражаты есебінен жүзеге асырылады.
4. Әскери атташелер  және (немесе) шетелдегі әскери өкілдер аппараттары әскери қызметшілерінің лауазымдарын Қазақстан Республикасының шет елдердегі мекемелерінің персоналына теңестіру Қазақстан Республикасының Қорғаныс министрі мен Қазақстан Республикасы Сыртқы істер министрінің бірлескен шешімімен жүзеге асырылады.
5. Егер Қазақстан Республикасының өзге де заңдарында немесе Қазақстан Республикасы ратификациялаған халықаралық шарттарда өзгеше белгіленбесе, осы баптың 2, 3 және 4-тармақтарының ережелері шетелдегі әскери өкілдер аппаратының әскери қызметшілеріне қолданылады.».

3. «Әскери қызмет және әскери қызметшілердің мәртебесі туралы» 
2012 жылғы 16 ақпандағы Қазақстан Республикасының Заңына:
1) Заңның кіріспесі алып тасталсын;
2) 1-бап мынадай мазмұндағы 51-1) тармақшамен толықтырылсын:
«51-1) бәсекеге қабілеттілік көрсеткіші (цифрлық 
рейтинг) – ақпараттық кадр жүйесі арқылы қалыптастырылған, әскери қызметшінің (Қазақстан Республикасы арнаулы мемлекеттік органының әскери қызметшісін қоспағанда) кәсіби құзыреттеріне, сондай-ақ әскери лауазым үшін түйінді көрсеткіштерге және кәсіби жетістіктері туралы объективті деректерге негізделген кәсіби әлеуетінің қалыптасқан сандық мәні (өлшемшарттар);»;
3) мынадай мазмұндағы 1-1-баппен толықтырылсын:
«1-1-бап. Осы Заңның мақсаты мен міндеттері
1. Қазақстан Республикасының Конституциясында белгіленген қасиетті борышты және оның әрбір азаматының Қазақстан Республикасын қорғау жөніндегі міндетін іске асыруға бағытталған қоғамдық қатынастарды реттеу осы Заңның мақсаты болып табылады.
2. Осы Заңның міндеттері мыналар болып табылады:
1) әскери қызметке даярлықтың, әскери қызметке кірудің, оны өткерудің және жұмыстан шығарудың, запаста болудың құқықтық негіздерін белгілеу;
2) әскери қызметшілердің мәртебесін, негізгі құқықтары мен міндеттерін, құқықтық кепілдіктерін реттеу, сондай-ақ әскери қызметшілер мен олардың отбасы мүшелерін, әскери қызметтен шығарылған Қазақстан Республикасының азаматтарын әлеуметтік қамсыздандыру жөніндегі мемлекеттік саясатты іске асыру;
3) Қазақстан Республикасының әскери қызмет және әскери қызметшілердің мәртебесі туралы заңнамасының сақталуын қамтамасыз ету.»;
4) 21-баптың 4-тармағы мынадай редакцияда жазылсын: 
«4. Бәсекеге қабілеттілік көрсеткішін (цифрлық рейтингті) қолдана отырып,  әскери қызметшiлерді жасақтау, əскери лауазымдарға тағайындау, орнын ауыстыру, əскери лауазымдарынан босату, мемлекеттік, арнаулы мемлекеттік жəне құқық қорғау органдарына, азаматтық қорғау органдарына ауыстыру жəне қызметтен шығару Əскери қызмет өткеру қағидаларына сəйкес жүргiзіледi.
Әскери қызметшінің кәсіби құзыреттерін, негізгі көрсеткіштерін айқындау және бәсекеге қабілеттілік көрсеткішін (цифрлық рейтингті) есептеу тәртібі мен әдістерін уәкілетті органның басшысы бекітеді. 
Тізбесін уәкілетті мемлекеттік органның бірінші басшысы бекіткен лауазымдарға тағайындалатын әскери қызметшілерге және азаматтық персонал адамдарына (жұмыскерлерге) қатысты уәкілетті мемлекеттік органның бірінші басшысы айқындаған тәртіппен психофизиологиялық және полиграфологиялық зерттеулер қолданыла отырып, тексеру жүргізіледі.». 
5) 24-бапта: 
1-тармақ мынадай мазмұндағы екінші бөлікпен толықтырылсын:
«Әскерге шақыру бойынша әскери қызмет өткеретін офицердің баласы үш жасқа толғанға дейін оның күтіміне байланысты демалыста болу кезеңі (кезеңдері) қызмет өткеру мерзіміне есептелмейді және көрсетілген демалыс аяқталғаннан кейін офицер қызмет өткермеген мерзімге әскери қызмет өткеруді жалғастырады.»; 
2-тармақтың екінші бөлігі мынадай редакцияда жазылсын:
«Әскери емес лауазымда әскери қызмет өткеру уақыты еңбек сіңірген жылдарына есептеледі. Еңбек сіңірген жылдары жалпы еңбек өтіліне және мемлекеттік қызмет өтіліне есептеледі. Әскерге шақыру бойынша әскери қызмет өткеретін офицердің баласы үш жасқа толғанға дейін оның күтіміне байланысты демалыста болу уақыты еңбек сіңірген жылдарына есептеледі.»;
6) 26-баптың 1-тармағы:
мынадай мазмұндағы 1-1)-тармақшамен толықтырылсын:
«1-1) Қазақстан Республикасында төтенше жағдай немесе соғыс жағдайы енгізілген жағдайларды қоспағанда, Әскери қызмет өткеру қағидаларында айқындалатын тәртіппен еңбек сіңірген жылы жиырма бес және одан көп жыл болғанда өз қалауы бойынша;»;
мынадай мазмұндағы екінші бөлікпен толықтырылсын:
«Әскери қызметшінің осы Заңның 21-бабы 5-тармағының 
3) тармақшасына сәйкес қарамағында болуы осы баптың 1-тармағының бірінші бөлігінде көзделген қызметтен шығу негіздері болғанда оны қызметтен шығаруға кедергі болмайды.»;
7) 44-бапта:
1-тармақтың алтыншы, жетінші және сегізінші бөліктері мынадай редакцияда жазылсын: 
«Әскери қызметшілерге ақшалай ризық: 
1) әскери қызметте дәлелсіз себептермен болмаған; 
2) осы Заңның 21-бабы 5-тармағының 3), 6), 8) және 
9) тармақшаларында көзделген жағдайларда әскери емес лауазымда әскери қызмет өткерген; 
3) Қазақстан Республикасының қылмыстық-процестік заңнамасына сәйкес лауазымнан уақытша шеттетілген кезең үшін төленбейді. 
Осы Заңның 21-бабы 5-тармағының 3) тармақшасына сәйкес қарамағындағы әскери қызметші «Республикалық бюджет туралы» Қазақстан Республикасының Заңында тиісті қаржы жылына белгіленген жалақының ең төменгі мөлшерімен қамтамасыз етіледі. 
Ақшалай ризық, жәрдемақы мен басқа да төлем төлеу тәртібін уәкілетті органдар белгілейді. 
7-тармақтың бірінші бөлігі 12) тармақшасындағы «кезінде тамақтандырумен қамтамасыз етіледі.» деген сөздер «кезінде;» деген сөзбен ауыстырылып, мынадай мазмұндағы 13) тармақшамен толықтырылсын:
«13) казармалық жағдайда болған және (немесе) карантиндік 
іс-шараларға қатысқан кезде тамақтандырумен қамтамасыз етіледі.»;
8) 49-бап мынадай мазмұндағы бесінші бөлікпен толықтырылсын:
«Қарулы Күштердің және Ұлттық қауіпсіздік комитеті Шекара қызметінің әскери қызметшілері төтенше жағдайды және олардың салдарын жою, терроризмге қарсы операциялар жүргізу, сондай-ақ төтенше жағдай режимін қамтамасыз ету міндеттерін орындауға тартылған кезде оларға үш еселенген көлемде мөлшерде ақшалай қаражат төленеді.»;
9) 53-бапта:
1-тармақ мынадай мазмұндағы екінші бөлікпен толықтырылсын:
«Тәртіптік жазаның қолданылу мерзімі осы баптың 1-тармағының 
7) тармақшасында көзделген тәртіптік жазаны қоспағанда, ол қолданылған күннен бастап алты айдан аспауға тиіс.»;
2-тармақ мынадай мазмұндағы 3) тармақшамен толықтырылсын:
«3) тәуліктік нарядқа кезектен тыс тағайындау (бөлімшені күзетуді қамтамасыз ету жөніндегі нарядқа тағайындауды қоспағанда).».

4. «Қазақстан Республикасының бітімгершілік қызметі туралы» 
2015 жылғы 15 маусымдағы Қазақстан Республикасының Заңына:
23-баптың 2-тармағы мынадай редакцияда жазылсын:
«2. Қазақстан Республикасының бітімгершілік операцияға кететін шығындарын толық немесе ішінара өтеу тәртібімен БҰҰ, өзге де халықаралық ұйымдар және әріптес мемлекеттер бөлетін қаражат республикалық бюджет кірісіне түседі.
БҰҰ әскери персоналды бергені үшін мемлекетке төлейтін ақшалай қаражат әскери қызметшілерге тікелей төлемдерді жүзеге асыру үшін Қазақстан Республикасы Қорғаныс министрлігінің шотына түседі.».

2-бап. Осы Заң алғашқы ресми жарияланған күнінен кейін күнтізбелік он күн өткен соң қолданысқа енгізіледі.

